
CONVENIO DE COLABORACION ENTRE A CONSELLERIA DE POLITICA SOCIAL E
XUVENTUDE DA XUNTA DE GALICIA E CRUZ ROJA ESPANOLA EN GALICIA PARA A
EXECUCION DO PROGRAMA “FAMILIAS ACOLLEDORAS", DIRIXIDO AO ACOLLEMENTO EN
FAMILIA ALLEA DE MENORES EN SITUACION DE RISCO OU DESAMPARO, NO ANO 2023.

Lugar e data da sinatura dixital

REUNIDOS

Dunha parte, Fabiola Garcia Martinez, conselleira de Politica Social e Xuventude, actuando
en nome e representacion da Conselleria no uso das facultades que lle vefien atribuidas no
artigo 34 da Lei 1/1983, do 22 de febreiro, de normas reguladoras da Xunta e da sua
Presidencia, o Decreto 60/2022, do 15 de maio, do seu nomeamento, o Decreto 59/2023, do
14 de xufio, polo que se establece a estrutura orgdnica da Xunta de Galicia, o Decreto
79/2023, do 22 de xufio polo que se fixa a estrutura orgdnica das vicepresidencias e das
consellerias da Xunta de Galicia, o Decreto 124/2022,do 23 de xufio, polo que se establece a
estrutura organica da Conselleria de Politica Social e Xuventude e o acordo do Consello da
Xunta de Galicia, do 27 de marzo de 1991, sobre convenios de cooperacidon con outros entes
publicos e de colaboracién con particulares, publicado no Diario Oficial de Galicia por
Resolucién de 1 de abril de 1991.

E doutra, dona Mercedes Casanova Diaz, con DNI 76363297P, que actua en representacion da
Cruz Roja Espafiola en Galicia (NIF Q2866001G), en virtude da sua condicién de presidenta,
segundo consta no seu nomeamento de data do 28 de abril de 2023, de conformidade cos
artigos 15 e 17 dos seus estatutos.

As duas persoas intervefien no nome e representacidon dos seus respectivos érganos e
entidades no exercicio das competencias que lles estdn legalmente atribuidas,
recofiecéndose mutua e reciprocamente capacidade para obrigarse mediante o presente
convenio nos termos que nel se contefien e, para o efecto,

EXPONEN

Primeiro.- Que a Constitucion espafiola dispdn no artigo 39, entre os principios reitores da
politica econdmica e social, o apoio dos poderes publicos para asegurar a proteccidn social,
econdmica e xuridica da familia, sinalando igualmente que os nenos deberan gozar da
proteccion prevista nos acordos internacionais, entre os que deben incluirse os dereitos
recofiecidos & infancia pola Convencién sobre os Dereitos do Neno, aprobada pola Asemblea
Xeral das Nacions Unidas o 20 de novembro de 1989 e en vigor en Espafia desde o 5 de
xaneiro de 1991.

Segundo. Que a Comunidade Auténoma de Galicia ostenta competencias exclusivas en
materia de asistencia social, de conformidade co disposto no artigo 27.23 do Estatuto de
autonomia de Galicia, e nos Reais Decretos de Transferencia 2411/1982, do 24 de xullo e
534/1984, do 25 de xaneiro, e en virtude de dita competencia aprobaronse a Lei 13/2008, do
3 de decembro, de servizos sociais de Galicia e a Lei 3/2011, do 30 de xuiio, de apoio a familia
e & convivencia de Galicia.

Terceiro.- Que as Administracions publicas poden celebrar convenios de colaboracién con
outras entidades publicas asi como con persoas xuridicas suxeitas ao dereito privado ao
abeiro do disposto na Lei 9/2017, do 8 de novembro, de Contratos do Sector Publico, pola
que se traspofien ao ordenamento xuridico espafiol as Directivas do Parlamento Europeo e
do Consello 2014/23/UE e 2014/24/UE, do 26 de febreiro de 2014.

Cuarto.- Que a Conselleria de Politica Social e Xuventude, a través da Direccion Xeral de
Familia, Infancia e Dinamizacién Demogrdfica, ten asumido entre as suas competencias,
segundo o artigo 14.1.b) do Decreto 124/2022, do 23 de xufio, polo que se establece a
estrutura organica da Conselleria de Politica Social e Xuventude, a proteccion e a tutela das
persoas menores en situacion de risco ou desamparo nos termos establecidos no Cédigo
Civil, na Lei orgdnica 1/1996, do 15 de xaneiro, de proteccion xuridica do/a menor, de
modificaciéon parcial do Cdédigo Civil e da Lei de Axuizamento Civil e no ambito da
Comunidade Autonoma de Galicia a Lei 13/2008, do 3 de decembro, de servizos sociais de
Galicia e a Lei 3/2011, do 30 de xufio, de apoio 4 familia e 4 convivencia de Galicia, o Decreto
42/2000 do 7 de xaneiro, polo que se refunde a normativa reguladora vixente en materia de
familia, infancia e adolescencia, modificado polo Decreto 406/2003, do 29 de outubro, na Lei
organica 8/2015, del 22 de xullo de modificacion do sistema de protecciéon & infancia e
adolescencia, a Lei 26/2015, de 28 de xullo, de modificacién do sistema de proteccion &
infancia e 4 adolescencia e a Lei Organica 8/2021 do 4 de xufio, de proteccién integral a
infancia e a adolescencia fronte a violencia.

Quinto.- Que a entidade Cruz Roja Espafiola en Galicia, como organizacién non
gobernamental sen animo de lucro, cun amplo historial de actuaciéns no eido da
intervencidon social, estd recofiecida e inscrita no Rexistro de Entidades Prestadoras de
Servizos Sociais da Conselleria de Politica Social e Xuventude co nimero E0023.

A Cruz Roja Espafiola en Galicia, como entidade de iniciativa social sen animo de lucro,
desenvolve unha accién preventiva dirixida & totalidade da infancia e encamifia os seus
esforzos a protexer de xeito especifico aos/as menores e familias en dificultade social,
velando asi polo cumprimento dos seus dereitos fundamentais e atendendo &s suas
necesidades especificas.

Sexto.- Que a Xunta de Galicia, a través da Conselleria de Politica Social e Xuventude
considera de especial importancia potenciar o acollemento familiar de menores e esta
interesada en fomentar e dar continuidade & execucion do Programa “Familias Acolledoras”
de Cruz Roja Espaiiola en Galicia, para garantir o dereito do/da menor a vivir nunha familia,
por ser o medio éptimo para o seu desenvolvemento.


https://sede.xunta.gal/cve?idcve=dVPsI1pS67m1

XUNTA CONSELLERIA DE o
DE GALICIA | Exuvinrone + Cruz Roja

Sétimo.- Que o artigo 96.2 da Lei 3/2011, do 30 de xufio, de apoio & familia e & convivencia de
Galicia recolle a posibilidade de colaboracion con entidades privadas sen animo de lucro
para a atencién a menores.

Oitavo.- Que o artigo 19.4 a) da Lei 9/2007, do 13 de xufio, de subvenciéns de Galicia,
establece que poderan concederse de forma directa, entre outras, as subvencions previstas
nominativamente nos orzamentos xerais da Comunidade Auténoma nos termos recollidos
nos convenios e na normativa reguladora destas subvencions.

A este respecto, nos orzamentos da Comunidade Auténoma de Galicia para o ano 2023
figura a subvencién “Convenio con Cruz Roja. Programa “Familias Acolledoras”.

A Cruz Roja Espafiola en Galicia leva desde o ano 1995 desenvolvendo na nosa Comunidade
Auténoma o Programa “Familias Acolledoras” contando co persoal especializado necesario
nas catro provincias galegas, cds recursos e estrutura necesarios, c6 recofiecemento,
cofiecemento e solidez precisas para ofrecer garantias as posibles familias acolledoras e coa
experiencia e bo facer para a sua adecuada realizacién, polo que se entende necesario dar
continuidade a un programa que tan bos resultados leva acadados ata a data.

Esta entidade ten acreditado, a través dunha declaracion responsable, que se atopa ao
corrente do cumprimento das suas obrigas tributarias coa Administracién publica da
Comunidade Autonoma, coa Administracién do Estado e da Seguridade Social.

Tendo en conta o que antecede, a Conselleria de Politica Social e Xuventude considera
idoneo o impulso a Cruz Roja Espafiola en Galicia para a execucion do Programa “Familias
Acolledoras” no ano 2023.

En virtude do exposto, ambas as duas partes outorgan e subscriben de mutuo acordo o
presente convenio de colaboracion que se desenvolverd de acordo coas seguintes,

CLAUSULAS
PRIMEIRA.- OBXECTO

O obxecto deste convenio é contribuir a través da concesion directa dunha subvencidn ao
financiamento por parte da Conselleria de Politica Social e Xuventude do desenvolvemento
na Comunidade Auténoma de Galicia do Programa “Familias Acolledoras" da entidade Cruz
Roja Espafiola en Galicia, que ten como obxectivo xeral proporcionar unha atencidn
temporal a aqueles menores en situacion de risco, desamparo ou desproteccion social,
tutelados ou en garda pola Xunta de Galicia, nun ambiente familiar normalizado, alleo a sta
familia de orixe, por non existir esta ou non ser idénea para o seu coidado.

Que os intereses converxentes das partes asinantes exclien o animo de lucro e non poden
satisfacerse axeitadamente mediante a celebracién dun contrato dos recollidos na Lei
9/2017, de 8 de novembro, de Contratos do Sector Publico, pola que se traspofien ao
ordenamento xuridico espafiol as Directivas do Parlamento Europeo e do Consello

2014/23/UE e 2014/24/UE, do 26 de febreiro de 2014, ou doutro instrumento alleo a natureza
estritamente convencional.

SEGUNDA.- BENEFICIARIOS/AS DO PROGRAMA

Os/as beneficiarios/as do programa seran aquelas persoas menores, de 0 a 17 anos, en
situacion de risco ou desamparo para as que a medida de acollemento familiar se estime
como a mais axeitada, coa expectativa da posible volta a sua familia de orixe, nos casos nos
que sexa posible.

TERCEIRA.- OBXECTIVOS DO PROGRAMA

O obxectivo xeral do programa é a consecucién do benestar das persoas menores,
garantindo os seus dereitos e conseguindo a plena participacion destes na vida dunha
familia sen vinculos de orixe, outorgandolles polo tempo necesario a sta garda a unha
persoa ou grupo familiar coa obriga de velar por eles, telos na stia compaiiia, alimentalos,
educalos e procurarlles unha formacion integral.

Como obxectivos especificos establécense:

No contexto persoal:

e Acadar o axeitado desenvolvemento da persoa menor nos ambitos hixiénico-sanitario,
educativo, persoal e social.

e Proporcionar a persoa menor un ambiente normalizado axeitado para a sua idade e
momento evolutivo.

No contexto familiar:

e Promover o cambio de situacion da sua familia de orixe, cé obxecto de que a persoa
menor poida volver con ela, no seu caso, 0 mais axifa posible.

e Lograr que a familia acolledora preste unha adecuada atencién & persoa menor.

e Potenciar a relacién da familia de orixe e a de acollida para favorecer a futura
reintegracion familia da persoa menor.

CUARTA.- COMPROMISOS DA CRUZ ROJA ESPANOLA EN GALICIA

Cruz Roja Espaiola en Galicia debera cumprir cos requisitos e as obrigas establecidos nos
artigos 10 e 11 da Lei 9/2007, do 13 de xufio, de subvencidns de Galicia e ademais, no que
respecta ao desenvolvemento do programa obxecto da subvencion a través deste convenio,
comprométese a:

a) Designar aos profesionais que levaran a cabo o programa en cada provincia, ao que
poderan vincular o persoal voluntario que estimen conveniente.

b) Nomear a un coordinador xeral, maximo responsable do programa, que desenvolva as
tarefas de coordinacion interprovincial.

c) Captar, seleccionar, formar e prestar un asesoramento e atencién continuada as
familias participantes no programa.

d) Facer un seguimento periddico das familias pertencentes ao programa en espera de
acoller, c6 obxecto de verificar a sua permanencia nel e a sla situacién persoal,
socioecondmica e familiar, asi como as caracteristicas das persoas menores
susceptibles de ser acollidas.

e) Realizar un plan de adaptacién individualizado para cada persoa menor que vaia ser
acollida e un seguimento periddico ao longo do proceso de acollemento.

f)  Subministrar & Conselleria de Politica Social e Xuventude toda a informacién necesaria
para o cumprimento por aquela das obrigas previstas na Lei 1/2016, do 18 de xaneiro, de
transparencia e bo goberno, de conformidade co disposto no artigo 4 da dita lei.

g) Desenvolver o programa tendo en conta a lexislacidn vixente en materia de protecciéon
de menores e a primacia do superior interese da persoa menor sobre calquera outro.

h) Elaborar, dentro do mes seguinte & finalizacién do programa, unha memoria final de
actuacion do exercicio 2023 na que se recollerdn, entre outros, os seguintes aspectos:
actividades realizadas, recursos empregados, datos estatisticos, valoracién global e
propostas de mellora e que tera como prazo limite para remitir a Direccion Xeral de
Familia, Infancia e Dinamizacion Demografica da Conselleria de Politica Social e
Xuventude, o 31 de xaneiro de 2024.

QUINTA.- PERSOAL PARA O DESENVOLVEMENTO DO PROGRAMA

Para o desenvolvemento do programa Cruz Roja contard, polo menos, cun equipo en cada
provincia formado por un/unha psicélogo/a e un/unha traballador/a social, podendo ser
ampliado, segundo as esixencias da carga do traballo.

Ademais, podera colaborar persoal voluntario integrado por monitores/as ou educadores/as,
profesionais técnicos (avogados/as, persoal sanitario, etc.) e persoal para tarefas
complementarias (transporte e outros).

O equipo que Cruz Roja pofia a disposicion deste programa en ningun caso podera actuar
baixo a dependencia da Conselleria de Politica Social e Xuventude, debendo ser esta
entidade a que imparta as oportunas ordes aos seus traballadores e a que ostente respecto
destes o correspondente poder de direccién, conservando os dereitos, obrigas, riscos e
responsabilidades inherentes a sta condiciéon de empregador.

A sinatura do presente convenio non implicara relacion laboral ou de calquera outra
natureza entre as persoas que desenvolvan o programa e a Conselleria de Politica Social e

Xuventude, polo que non se lle podera esixir & Conselleria responsabilidade ningunha por
estes conceptos, nin directa nin subsidiaria.

Sen prexuizo do establecido na clausula novena, sobre a proteccion de datos persoais, a
entidade esixiralle, tanto ao persoal propio como a aquel persoal voluntario que participe no
programa, un compromiso de confidencialidade sobre aqueles datos aos que tefian acceso
pola sua participacién no programa.

SEXTA.- CONDICIONS ECONOMICAS

1. Para a realizacion de actuacions obxecto do programa subvencionado a Conselleria de
Politica Social e Xuventude achegara a cantidade de 563.866,00 €, que supdn o total do
importe do programa. Dito importe ven reflectido na Lei 6/2022, do 27 de decembro, de
orzamentos xerais da Comunidade Auténoma de Galicia para o ano 2023, partida
orzamentaria 13.02.312B.481.2. A devandita achega econdmica limitase a compensacion de
gastos e en ningun caso supon beneficio econémico para a entidade conveniante.

O Anexo | recolle a distribucion entre partidas do dito importe. Non obstante, poderanse
admitir variacidons na contia de cada unha das partidas sinaladas, sempre que a cantidade
total achegada pola Xunta de Galicia non varie.

2. O pagamento da cantidade achegada pola Conselleria de Politica Social e Xuventude
realizarase, en aplicacion do artigo 62 do Decreto 11/2009, do 8 de xaneiro, polo que se
aproba o Regulamento da Lei 9/2007, do 13 de xuiio, de subvenciéns de Galicia, do seguinte
xeito:

a) Poderanse realizar pagamentos parciais a conta, ata un maximo de 451.092,80 € (80%
da cantidade subvencionada), a medida que se xustifique a realizacién das actividades
descritas neste programa .

b) Os 112.773,20 € restantes pagaranse unha vez xustificada a realizaciéon da totalidade
da actividade subvencionada.

A este respecto, esta entidade queda exonerada de constituir as garantias a que fan refe-
rencia os artigos 62.3 e 67 do Decreto 11/2009, do 8 de xaneiro, polo que se aproba o Regula-
mento da Lei 9/2007, do 13 de xuiio, de subvencions de Galicia, por tratarse dunha entidade
das caracteristicas determinadas no artigo 65.4 f) do dito Decreto.

3. A actividade e os gastos que poidan ser subvencionables, deben xustificarse de
conformidade ao previsto no Decreto 11/2009, do 8 de xaneiro.

A tal efecto debe presentarse:

a)Unha memoria de actuacion xustificativa do cumprimento das condiciéns impostas na
concesion da subvencion, coa indicacidn das actividades realizadas e dos resultados obtidos.

b)Unha memoria econdmica xustificativa do custo das actividades realizadas, que contera:

1°. Unha relacion clasificada dos gastos e inversions da actividade, coa identificacién
da persoa acredora e do documento, o importe, a data de emisién e, no seu caso,
data do pago. No caso de que a subvencion se outorgue consonte a un orzamento,
indicaranse as desviacions producidas.

2°. As facturas ou documentos de valor probatorio equivalente no trafico xuridico-
mercantil ou con eficacia administrativa incorporados na relaciéon & que se fai
referencia no ordinal anterior, xunto coa documentaciéon acreditativa do
pagamento. Estas seran cotexadas por parte do érgano encargado do control da
documentacién presentada, e estampadas cun selo que acredite a sta imputacion
ao convenio.

3°. Os documentos acreditativos dos gastos realizados con medios ou recursos
propios e a indicacion, no seu caso, dos criterios de reparto dos custos xerais e/ou
indirectos incorporados na relacidn a que se fai referencia no ordinal 1°, agas
naqueles casos no que as bases reguladoras da subvencion tefian previsto a sua
compensaciéon mediante un tanto alzado sen necesidade de xustificacion.

4°. Os tres orzamentos que, en aplicacién do art. 29.3° da Lei 9/2007, do 13 de xufio,
deba solicitar o beneficiario cando o importe do gasto subvencionable supere a
contia de 15.000 euros no suposto de subministracion de bens de equipo ou
prestacién de servizos por empresas de consultoria ou asistencia técnica. O
beneficiario deberd solicitar como minimo tres ofertas de diferentes provedores,
con caracter previo a contratacion do compromiso para a prestacion do servizo ou a
entrega do ben, salvo que polas especiais caracteristicas dos gastos
subvencionables non exista no mercado suficiente nimero de entidades que o
subministren ou presten, ou salvo que o gasto se realizase con anterioridade &
solicitude da subvencion.

A eleccién entre as ofertas presentadas, que deberan achegarse na xustificacion,
ou, se é o caso, na solicitude da subvencion, realizarase de conformidade con
criterios de eficiencia e economia, e debera xustificarse expresamente nunha
memoria a eleccion cando non recaia na proposta econdmica mais vantaxosa.

c) En canto aos custos salariais, Cruz Roja Espafola en Galicia deberd presentar, referida &
mensualidade ou mensualidades polas que se solicita, a sequinte documentacion:

1.° Relacién nominal dos traballadores/as que se inclien como xustificacion do
programa subvencionado.

2.° Recibos de salarios.

3.° Recibo de Liquidaciéon de Cotizaciéns (RLC) e Relaciédn Nominal de Traballadores
(RNT).

4.° Impresos de liquidacion nominal do IRPF (modelos 111 e 190)

Todos os documentos anteriores deberdn ir acompafiados polo xustificante da
transferencia ou cargo bancario correspondente que acredite a realizacién do seu pago.

A cantidade a imputar a actividade subvencionada sera do 100% do gasto do persoal
técnico, cando este dedica ao total da xornada a desempeiar tarefas das actuacions
subvencionadas; no caso de dedicacién inferior & xornada contratado, o gasto imputado
serd proporcional a sta dedicacidn s actuacidns subvencionadas. A tal efecto se non se
atopase diferenciado na némina e nesta se inclien outros conceptos retributivos,
xuntarase un calculo xustificativo da imputacién efectuada segundo o criterio de horas
da actuacion realizada en relacién co total de horas traballadas.

A subvencién cubre os gastos salariais e de Seguridade Social, polo que as liquidacidns,
complementos extra salariais ou indemnizacién de fin de contrato non se poden
imputar.

Tampouco serdn subvencionables, as vacacidns pagadas, pero non desfrutadas, nin as
horas extras ou traballos realizados féra da xornada habitual de traballo.

Nas baixas por IT e maternidade:

- No caso de substitucion do traballador/a titular subvencionaranse os custos que
ocasiona o traballador/a que substitue ao traballador/a titular.

- No caso de que non se substitua o traballador/a titular, o importe non usado debera
reintegrarse na sua totalidade (excepto a liquidacién das pagas extras cando o
convenio colectivo de aplicacién recolla para este suposto a obrigatoriedade do seu
pagamento.)

4. En canto & xustificacion do cumprimento de estar ao corrente das suas obrigas tributarias
e fronte & Seguridade Social, a Conselleria de Politica Social e Xuventude a través da
Direccion Xeral de Familia, Infancia e Dinamizaciéon Demografica podera consultar a través
dos medios electrénicos dispofiibles os datos incluidos nos documentos que a continuacion
se indican elaborados polas administracions publicas agds oposicion expresa da Cruz
Vermella Espafiola en Galicia, en cuxo caso debera aportar a documentacién acreditativa do
cumprimento da dita obriga para o outorgamento da subvencion:

a) NIF da entidade.
b) DNI ou NIE da persoa representante.

c) Certificado sobre cumprimento das obrigas tributarias coa Agencia Estatal de la
Administracion Tributaria.

d) Certificado sobre o cumprimento das obrigas coa Seguridade Social.

e) Certificado sobre cumprimento das obrigas tributarias coa Administracion publica da
Comunidade Auténoma de Galicia.

No caso da imposibilidade da obtencidn dos citados datos poderase solicitar @ Cruz Roja
Espafola en Galicia a presentacion dos documentos correspondentes.

Cruz Roja Espafiola en Galicia, no momento da xustificacion da execucién total do
programa e, en calquera caso, antes do derradeiro pagamento, presentara unha
declaracidn de todas as axudas solicitadas para este mesmo programa, tanto aprobadas
ou concedidas como as pendentes de resolucion, das distintas Administraciéns Publicas
competentes ou das suas entidades vinculadas ou dependentes.

5. Dado que os gastos realizados e pagados do programa a subvencionar seran os
comprendidos entre o 1 de xaneiro de 2023 e o 31 de decembro de 2023 en virtude da
cldusula décimo primeira, a xustificacion debera presentarse na Direccién Xeral de Familia,
Infancia e Dinamizacion Demografica con data limite 23 de decembro de 2023.

A Cruz Roja, comprométese & presentacién dos xustificantes de pago, relativos a custes
salariais, que sexa imposible presentar en cada momento das fases de pagamento, no
momento xustificacién final, asi como os documentos xustificativos do gasto da seguridade
social para o mes de decembro e o impreso de liquidacién nominal do IRPF do cuarto
trimestre, unha vez obren no seu poder.

SETIMA.- COMPATIBILIDADE

Esta subvencion é compatible con outras subvencidns, axudas, ingresos ou recursos para a
mesma finalidade, procedentes de calquera Administracién ou entes publicos ou privados,
nacionais da Unién Europea ou de organismos internacionais.

O importe da subvencion en ningln caso podera ser de tal contia que, illadamente ou en
concorrencia con subvenciéns ou axudas doutras administracions publicas ou doutros entes
publicos ou privados, nacionais ou internacionais, supere o custo total da actividade que vai
desenvolver o o beneficiario da subvencion.

OITAVA.- XUSTIFICACION E CONTROL

Cruz Roja Espafiola en Galicia deberd cumprir os requisitos sinalados no artigo 10 da Lei
9/2007, do 13 de xufio, e someterse as actuacions de comprobacion que a Conselleria de Po-
litica Social e Xuventude a través da Direccion Xeral de Familia, Infancia e Dinamizacion De-
mografica poida requirirlle para a debida xustificacion da axuda concedida e do cumprimen-
to dos fins do programa subvencionado a través deste convenio, as de control financeiro que
corresponden a Intervencién Xeral da Comunidade Auténoma en relacién coas subvenciéns e

axudas concedidas e as previstas na lexislacion do Tribunal de Contas e do Consello de Con-
tas.

Asi mesmo, suxeitarase ao disposto nos artigos 11.c) da Lei 9/2007, do 13 de xufio, e 14.c) da
Lei 38/2003, do 17 de decembro, xeral de subvenciéns, ademais de comprometerse ao
cumprimento do resto das obrigas do artigo 11 da citada Lei 9/2007, do 13 de xufio.

A Cruz Roja Espaiola en Galicia debera conservar os documentos xustificativos da aplicacion
dos fondos recibidos, incluidos os documentos electrénicos, en tanto poidan ser obxecto das
actuacions de comprobacién e control.

NOVENA.- PROTECCION DE DATOS PERSOAIS

As partes asinantes viran obrigadas en materia de proteccion de datos a cumprir co Regula-
mento (UE) 2016/679 do Parlamento Europeo e do Consello de 27 de abril de 2016, relativo a
proteccidn das persoas fisicas no que respecta ao tratamento de datos persoais e a libre cir-
culacion destes datos e polo que se derroga a Directiva 95/46/CE (Regulamento xeral de
proteccion de datos), a Lei Organica 3/2018, do 5 de decembro, de proteccion de datos per-
soais e garantia dos dereitos dixitais, e demais disposicions vixentes sobre a materia, adop-
tando as medidas que resulten necesarias para cumprir as slas previsions e, en particular,
para garantir a seguridade e integridade dos datos e a sua proteccion fronte a alteraciéns,
perdas, tratamentos ou accesos non autorizados.

Os datos persoais recadados no procedemento de concesién da subvencion seran tratados
na sua condicion de responsable pola Xunta de Galicia -Conselleria de Politica Social e Xu-
ventude, coas finalidades de levar a cabo a tramitacién administrativa que se derive da suUa
xestion.

O tratamento dos datos baséase no cumprimento dunha misidn de interese publico ou no
exercicio de poderes publicos, conforme 3s referencias recollidas en https://www.xunta.gal/
informacion-xeral-proteccion-datos derivada dunha competencia legalmente atribuida ao res-
ponsable do tratamento, asi como o cumprimento das obrigas legais impostas ao dito responsa-
ble de conformidade co disposto no artigo 6.1, letras c) e e) do Regulamento (UE) 2016/679 do
Parlamento Europeo e do Consello, do 27 de abril de 2016 e o artigo 8 da Lei organica 3/2018, do
5 de decembro, e en concreto a competencia e obrigas previstas nos preceptos basicos da Lei
38/2003, do 17 de novembro, da Lei 9/2007, do 13 de xufio, na Lei 39/2015, do 1 de outubro, na Lei
1/2016, do 18 de xaneiro e na Lei 4/2019, do 17 de xullo, de administracién dixital de Galicia. Con
todo, determinados tratamentos poderdn fundamentarse no consentimento das persoas in-
teresadas, reflectindose esta circunstancia no seu caso.

A referencia a publicidade, en cumprimento da normativa de transparencia e de subven-
ciéns, axustarase a dita normativa e coas limitacions que esta establece.

Como destinatarios, os datos seran comunicados as administracions publicas no exercicio das
slas competencias, cando sexa necesario para a tramitacion e resolucion dos seus

procedementos ou para que os cidadans poidan acceder de forma integral & informacion relativa
a unha materia. As persoas interesadas poderan solicitar o acceso, rectificaciéon, oposicidn,
limitacién, portabilidade e supresién dos seus datos ou retirar, no seu caso, o consentimento
outorgado a través da sede electrénica da Xunta de Galicia, ou nos lugares e rexistros
establecidos na normativa reguladora do procedemento administrativo comun, segundo se
recolle en https://www.xunta.gal/exercicio-de-dereitos. O contacto coa persoa delegada de
proteccion de datos e mais informacién consultarase no enlace
https://www.xunta.gal/proteccion-datos-persoais.”

DECIMA.- COMISION MIXTA DE SEGUIMENTO

Para o seguimento e coordinacién das actuacions previstas no presente convenio crearase
unha comisiéon mixta e paritaria na que estaradn representadas as partes asinantes. Esta
comisidn, que se reunira por peticion de calquera das partes, sera o mecanismo de actuacion
conxunta para o seguimento e avaliacion das actuacions estipuladas no presente convenio, e
estara formada por duas persoas representantes da Conselleria de Politica Social e
Xuventude e duas persoas representantes da Cruz Vermella Espafiola en Galicia designadas
polas persoas que representen a cada unha das partes, asi como os seus suplentes.

A persoa que ocupe a presidencia serd unha das persoas representantes da conselleria
designada pola persoa titular da direccidn xeral competente en materia de familia, infancia
e adolescencia.

A persoa que ocupe a secretaria, asi como a que asuma a sua suplencia, serd unha persoa
adscrita @ direccién xeral competente en materia de familia, infancia e adolescencia,
designada pola persoa titular da presidencia, que actuard con voz pero sen voto.

Como érgano colexiado a comisidon someterase ao réxime establecido na Lei 40/2015, do 1 de
outubro, do réxime xuridico do sector publico, e na Lei 16/2010, do 17 de decembro, de
organizacion e funcionamento da Administracién xeral e do sector publico autonémico de
Galicia.

DECIMO PRIMEIRA.- VIXENCIA

O presente convenio estara vixente dende a data da sua sinatura ata o 31 de decembro de
2023.

Non obstante os gastos das actuacions englobadas nas actividades do programa descritas
no presente convenio que realizase a entidade dende o 1 de xaneiro de 2023 tamén poderdn
ser subvencionadas ao abeiro deste convenio.

DECIMO SEGUNDA.- REXIME XURIDICO

11


https://www.xunta.gal/proteccion-datos-persoais
https://www.xunta.gal/exercicio-de-dereitos
https://sede.xunta.gal/cve?idcve=dVPsI1pS67m1

XUNTA CONSELLERIA DE o
DE GALICIA | Exuvinrone + Cruz Roja

O presente convenio ten caracter administrativo e rexerase nos seus efectos polo
establecido nas suas clausulas, polo disposto na Lei 38/2003, do 17 de novembro, e no Real
decreto 887/2006, do 21 de xullo, polo que se aproba o seu Regulamento; na Lei 9/2007, do
13 de xufio, e no Decreto 11/2009, do 8 de xaneiro.

No seu defecto, para resolver as lagoas e dibidas que puideran presentarse, rexerase polo
establecido na Lei 9/2017, de 8 de novembro, de contratos do sector publico, polo que se
traspofien ao ordenamento xuridico espafiol as Directivas do Parlamento Europeo e do Consello
2014/23/UE e 2014/24/UE, do 26 de febreiro de 2014, asi como pola Lei 40/2015, de 1 de
outubro.

A administracién gozard de todas as prerrogativas inherentes & natureza administrativa do
convenio.

As cuestidns litixiosas xurdidas acerca da interpretacidon, modificacion e resolucidén seran
resoltas pola Conselleria de Politica Social e Xuventude pofiendo os seus acordos fin & via
administrativa.

Contra estes, podera interpofier un recurso potestativo de reposiciéon ou acudir directamente a
orde xurisdicional contencioso administrativa, de acordo co artigo 123 da Lei 39/2015, de
procedemento administrativo comun das administraciéns publicas.

Se o acto fora expreso, podera formular un recurso de reposicion no prazo de un mes ante o
mesmo o6rgano que ditou a resolucion, ou podera interpofier directamente un recurso
contencioso-administrativo, no prazo de dous meses contados desde o dia seguinte &
notificacion do acto que pofia fin & via administrativa, sequndo o previsto no artigo 124 da Lei
39/2015, do 1 de outubro e na Lei 29/1998, do 13 de xullo, reguladora da xurisdiciéon contencioso —
administrativa.

Se o acto non fora expreso, podera interpofier un recurso de reposicion en calquera momento a
partir do dia seguinte a aquel en que se produza o acto presunto, ou poderd formular
directamente un recurso contencioso-administrativo, no prazo de seis meses que se contard para
a persoa solicitante e outros posibles interesados, a partir do dia sequinte a aquel en que, de
acordo coa sUa normativa especifica, se produza o acto presunto, de conformidade co disposto
na Lei 29/1998, do 13 de xullo, reguladora da xurisdicién contencioso — administrativa.

Para tales efectos o tribunal competente serd o Tribunal Superior de Xustiza de Galicia.
DECIMO TERCEIRA.- CAUSAS DE RESOLUCION

Serdn causas de resolucion do presente convenio:

e Incumprimento total ou parcial de calquera das clausulas que o regulan.

e Pola aplicacion dos fondos a fins distintos dos que motivaron a stia concesion.

e Polo transcurso do tempo fixado sen que se execute o obxecto da subvencion.

e As establecidas nos artigos 32 e 33 da Lei 9/2007, do 13 de xuio, se fose o caso, o
reintegro total o parcial da axuda percibida e dos xuros de mora devengados dende o
momento do seu pagamento ata a data na que se acorde a procedencia do reintegro.

De resolverse o convenio, a Conselleria de Politica Social e Xuventude, podera exixir o
reintegro das cantidades achegadas. Igualmente, de conformidade co disposto no artigo 17.3
da Lei 9/2007, do 13 de xufio, procederd ao reintegro do exceso percibido no suposto de que
o importe da axuda, illado ou en concorrencia con outras subvencions, axudas, ingresos ou
recursos supere o custo da actividade subvencionada.

En canto aos efectos estarase ao establecido no artigo 52 da citada da Lei 40/2015, do 1 de
outubro.

DECIMO CUARTA.- OBRIGAS DE PUBLICIDADE

O presente convenio serd obxecto de publicidade e inscricion de conformidade co disposto
no artigo 15 da Lei 1/2016, do 18 de xaneiro, de transparencia e bo goberno e no Decreto
126/2006, do 20 de xullo, polo que se regula o rexistro de convenios da Xunta de Galicia.

Asi mesmo, a concesidon da subvencidon sera obxecto de publicacién e inscricién en
cumprimento do disposto no artigo 17 da Lei 1/2016, do 18 de xaneiro, o artigo 15 da Lei
9/2007, do 13 de xufio, e no Decreto 132/2006, do 27 de xullo, polo que se regulan os
rexistros publicos creados nos artigos 44 e 45 da Lei 7/2005, do 29 de decembro, de
orzamentos xerais da Comunidade Auténoma de Galicia para o ano 2006.

As partes asinantes autorizan a publicidade dos seus datos persoais e demais
especificacidons recollidas no presente convenio no Portal de Transparencia e Goberno
Aberto.

De conformidade coa Lei 38/2003, do 17 de novembro, o instrumento de colaboracion e a
informacién sobre a subvencién serdan comunicados & Base de Datos Nacional de
Subvencidns (BDNS).

E, en proba de conformidade cos termos do convenio, as partes comparecentes o asinan no
lugar e data da sua sinatura dixital.

A conselleira de Politica Social e Xuventude A presidenta da Cruz Roja Espafiola en

Fabiola Garcia Martinez Galicia

Mercedes Casanova Diaz

13

L1 Verificacion: https:/sede.xunta.gal/cve

£
~
©
(%}
[X
=
n
o
>
©
E
o



https://sede.xunta.gal/cve?idcve=dVPsI1pS67m1

A XUNTA

B XUNTA |9 mllm Cruz Roja

E XUVENTUDE

ANEXO

ORZAMENTO EN
CADRO DE GASTOS 2023 EUROS
3 1. PERSOAL 510.866,00
2
£ g 2. AXUDAS DE CUSTO 5.000,00
< g
ged 3. MANTEMENTO 4.000,00
52 4. DIFUSION/FORMACION 44.000,00
233
TOTAL PROGRAMA 563.866,00

Cargo: Presidenta (Cruz Roja Esparia en Galicia)

Asinado por: CASANOVA DIAZ, MARIA DE LAS
Data e hora: 05/12/2023 08:58:17

MERCEDES

